
SAMANIEGOKO UDALA

Zerbitzu anitzetako langileen lan poltsa eratzeko oinarriak eta deialdia onestea

2026ko azaroaren 6ko Alkatetzaren 94/2026 Dekretuaren bidez, Samaniegoko Udaleko zerbitzu
anitzetako langileen lan poltsa eratzeko hautaketa prozesuaren oinarri arautzaileak onetsi dira,
eta prozesurako deialdia egin da. Hautaketa merezimendu lehiaketaren bidez egingo da, eta lan
poltsaren helburua da legez justifikatutako aldi baterako lan kontratazioaren beharrei erantzutea
(2026-149 espedientea).

Eskaerak aurkezteko epea hamar egun baliodunekoa izango da, deialdia ALHAOnN ofizialki
argitaratu eta hurrengo egunetik aurrera zenbatzen hasita. Eskaerak oinarri arautzaileetan eza-
rritako moduan eta dokumentazioarekin aurkeztu beharko dira.

Hautaketa prozesuko hurrengo egintzak udalaren egoitza elektronikoko iragarki taulan argi-
taratuko dira. Argitalpen horiek izangaientzako jakinarazpen ondorioak izango dituzte, banakako
jakinarazpenik egin beharrik gabe, 39/2015 Legearen 45.1.b) artikuluaren arabera. Iragarki taula
esteka honetan kontsulta daiteke:

https://udalenegoitza.araba.eus/samaniego/web/tablonEdictos.do?opcion=0&entidad=SA-
MANIEGO&idioma=0.

Hori guztia argitaratzen da, denek jakin dezaten eta dagozkion ondorioak izan ditzan.

Samaniegon, 2026ko azaroaren 6an

Alkatea
MARIA PILAR GARMENDIA IPARRAGIRRE

ZERBITZU ANITZETAKO LANGILEEN LAN-POLTSAREN OINARRI
ARAUTZAILEAK

Aldi baterako lan-kontratuko langileak - merezimendu-lehiaketa
Espedientea: 2026-149

Lehenengoa. Xedea eta helburua
Oinarri hauen xedea da merezimendu-lehiaketa bidez Samaniegoko Udaleko
zerbitzu anitzetako langileen lan-poltsa bat eratzea arautzea, legez onargarriak
diren aldi baterako lan-kontratazioko beharrei erantzuteko, bereziki lanpostua
gordetzeko eskubidea duten langileak ordezkatzeko. Lan-poltsa ez da berez
aldi baterakotasunaren kausa, eta ez du kontratatua izateko eskubiderik
sortzen.
Bigarrena. Ezaugarriak eta eginkizunak
Udalaren antolamendu-tresnak honela identifikatzen du lanpostua: lan-
kontratuko langilea, Zerbitzu Anitzetako Langilea, Mendekoen kategoria, E
taldea, eskola-ziurtagiria edo baliokidea titulazio gisa eta 1. hizkuntza-
eskakizuna, derrigortasun-datarik gabe.
Orientazio gisa eta zerrenda osoa izan gabe, kontratazioek honako hauek
barne hartu ahal izango dituzte:
¢ Udalaren eraikin, instalazio eta ekipamenduen mantentze- eta
kontserbazio-lan txikiak.
* Bide, espazio eta ekipamendu publikoen garbiketa eta ohiko mantentze-
lanak.
¢ Parke, lorategi eta berdeguneetako ohiko lorezaintza-, garbiketa- eta
mantentze-lanak.
¢ Udal-instalazioen ohiko mantentze- eta kontserbazio-lanak eta zerbitzu
anitzekin materialki lotutako beste zeregin batzuk, legez kualifikazio
espezifikoa eskatzen duten jarduketak ezertan eragotzi gabe.
Hirugarrena. Parte hartzeko baldintzak
e Zereginak betetzeko gaitasun funtzionala izatea.
* Legezko gutxieneko adina beteta izatea eta, hala badagokio, nahitaezko
erretiroaren gehieneko adina ez gainditzea.
¢ Diziplina-espediente bidez administrazio publiko baten zerbitzutik bereizi
ez izana, eta legez aplikagarriak diren baldintzetan desgaikuntza-egoeran
ez egotea.
* Eskola-ziurtagiria edo titulazio baliokidea izatea, lanpostuaren indarreko
konfigurazioarekin bat etorriz.
¢ B gidabaimena izatea.
Ez da aurretiko lanbide-esperientziarik ezta lanbide-gaikuntza espezifikorik
ere eskatzen.

Laugarrena. Hizkuntza-eskakizuna

Lanpostuak 1. hizkuntza-eskakizuna esleituta du, derrigortasun-datarik gabe.
Hura egiaztatzea ez da parte hartzeko baldintza. Euskararen ezagutza
merezimendu gisa baloratuko da, bosgarren oinarrian ezarritako baldintzetan.

Bosgarrena. Hautaketa-sistema eta baremoa

Hautaketa-sistema merezimendu-lehiaketa izango da. Baremo erraz bat
mantentzeko, esperientziak eta prestakuntzak gehienez 100 puntu batuko
dituzte, eta euskarak, 1. hizkuntza-eskakizuna nahitaezkoa ez denez, beste 10
puntu gehitu ahal izango ditu gehienez. Guztizko gehieneko puntuazioa,
beraz, 110 puntukoa izango da. Eskabideak aurkezteko epearen azken
egunera arte lortutako merezimenduak baino ez dira baloratuko.

5.1. Lanbide-esperientzia: gehienez 90 puntu

Esperientzia Puntuazioa

Zerbitzu anitzetako langilea edo
funtzionalki baliokidea den
lanpostua, lanpostuari dagozkion
hainbat arlotako zereginak
ohikotasunez betez

0,10 puntu lan egindako egun
bakoitzeko

Zuzenean lotutako jarduerak edo
lanbideak: mantentze-lanak, bide-
garbiketa, lorezaintza, igeltserotza,
iturgintza, pintura, arotzeria edo
antzeko beste batzuk

0,05 puntu lan egindako egun
bakoitzeko

Guztizko gehienekoa 90 puntukoa izango da. Aldeak baliokidetasun
funtzionalaren eta balioaniztasunaren mailari erantzuten dio, eta ez
enplegatzailearen izaera publiko edo pribatuari. Aldi bera ezin izango da aldi
berean baloratu bi ataletan. Lanaldi partzialeko zerbitzuak egiaztatutako
egunen arabera zenbatuko dira, lanaldiaren ehunekoagatik murrizketa
proportzionalik egin gabe.

5.2. Prestakuntza: gehienez 10 puntu

Mantentze- eta kontserbazio-lanekin, lanbideekin, lorezaintzarekin, bide-
garbiketarekin, zeregin horiei lotutako lan-arriskuen prebentzioarekin eta
antzeko gaiekin zuzenean lotutako ikastaroak baloratuko dira, egiaztatutako
ordu bakoitzeko 0,10 puntu emanez, gehienez ere 10 puntu.

5.3. Euskara: gehienez 10 puntu

1. hizkuntza-eskakizuna edo goragoko hizkuntza-eskakizun bat egiaztatzea 10
punturekin baloratuko da. Balorazioa ez da metagarria izango, eta ezin izango
da gainditu lanpostuari esleitutako eskakizunari dagokion puntuazioa.
Egiaztapena indarreko araudiak onartutako titulu edo ziurtagirien bidez
egingo da; prozesu honetan ez da euskararen berariazko probarik egingo, lan-
poltsaren aldi baterako izaera eta arintasuna kontuan hartuta.

Seigarrena. Merezimenduak egiaztatzea

Esperientzia egindako zerbitzuei buruz dagokion administrazioak emandako
ziurtagiriaren bidez egiaztatuko da, edo, sektore pribatuan, enplegatzailea,
kategoria edo eginkizunak eta zerbitzuak emateko aldiak egiaztatzea
ahalbidetzen duen dokumentazio nahikoaren bidez, beharrezkoa denean lan-
bizitzaren txostenarekin batera. Prestakuntza eta euskara dagozkien titulu edo
ziurtagirien bidez egiaztatuko dira.

Zazpigarrena. Eskabideak

Eskabideak eranskineko ereduan aurkeztuko dira, deialdia argitaratu eta
hurrengo egunetik zenbatzen hasita hamar egun balioduneko epean, udalaren
erregistro elektronikoaren bidez edo 39/2015 Legearen 16.4 artikuluan
aurreikusitako edozein bitartekoren bidez; bitarteko horiek jarraian adierazten
dira, interesdunek eskabidea egitea errazteko:

e Samaniegoko erregistro elektronikoan.

e Erregistro-gaietan laguntzeko bulegoetan (Samaniegon, Udalean
bertan).

o Estatuko Administrazio Orokorraren, autonomia-erkidegoetako
administrazioen, toki-administrazioa osatzen duten gainerako
erakundeen eta sektore publiko instituzionalaren erregistro
elektronikoan.

e Correoseko bulegoetan.

e Espainiak atzerrian dituen ordezkaritza diplomatikoetan edo bulego
kontsularretan.

Alegatutako merezimenduak egiaztatzen dituzten agiriak erantsi beharko dira.

Zortzigarrena. Prozeduraren publizitatea eta jakinarazpen-ondorioak
Deialdia eta oinarriak Arabako Lurralde Historikoaren Aldizkari Ofizialean eta
udalaren egoitza elektronikoan argitaratuko dira. Argitalpen horretatik
aurrera, hautaketa-prozesuko izapide-egintza eta komunikazio guztiak
Samaniegoko Udalaren egoitza elektronikoko ediktu-taulan soilik argitaratuko
dira; hori izango da publizitaterako bitarteko ofiziala, 39/2015 Legearen
45.1.b) artikuluaren ondorioetarako.

Bereziki, bitarteko bakar horren bidez argitaratuko dira onartutako eta
baztertutako pertsonen behin-behineko zerrenda, behin betiko zerrenda,
merezimenduen behin-behineko balorazioa, behin betiko balorazioa eta lan-
poltsaren behin betiko eraketa. Argitalpen horiek jakinarazpenaren ondorioak
izango dituzte izangai guztientzat, eta ez da banakako jakinarazpenik egingo.
Oinarriak beste bitarteko batzuen bidez ere zabaldu ahal izango dira, baina
argitalpen osagarriek informazio-izaera hutsa izango dute eta ez dute
ondoriorik izango epeak zenbatzeari dagokionez.

Samaniegoko udalerrian zabaltzeko, deialdia udalerriko whatsapp kanalean
ere zabalduko da.

Bederatzigarrena. Onarpena

Eskabideak aurkezteko epea amaituta, Alkatetzak onartutako eta baztertutako
pertsonen behin-behineko zerrenda onartuko du, hala badagokio, baztertzeko
arrazoia adieraziz eta akatsak zuzentzeko hamar egun balioduneko epea
emanez. Zuzenketak ebatzi ondoren, behin betiko zerrenda onartuko da. Bi
ebazpenak zortzigarren oinarrian aurreikusitako bitarteko ofizialean soilik
argitaratuko dira.

Hamargarrena. Hautaketa-organoa

Balorazioa hautaketa-organo bati egokituko zaio, eta haren osaera enplegu
publikoaren legeriak ezarritako printzipio eta betekizunetara egokituko da.
Haren osaera udalaren egoitza elektronikoko ediktu-taulan argitaratuko da,
prozesuan onartutakoen eta baztertutakoen behin betiko zerrendarekin
batera. Kideek inpartzialtasunez, profesionaltasunez, objektibotasunez eta
autonomia funtzionalez jardungo dute.

Hamaikagarrena. Behin-behineko eta behin betiko kalifikazioa

Hautaketa-organoak behin-behineko kalifikazio bat onartuko du, egoitza
elektronikoko ediktu-taulan argitaratuko dena, eta erreklamazioak egiteko
hamar egun balioduneko epea irekiko du. Erreklamazioak ebatzi ondoren,
behin betiko balorazioa eta lan-poltsaren lehentasun-hurrenkera onartuko
ditu, eta bitarteko beraren bidez argitaratuko dira. Jarduketa horien
banakako jakinarazpenik ez da egingo.

Hamabigarrena. Berdinketak haustea

Berdinketak hurrenez hurren ebatziko dira, ondoko irizpideei bata bestearen

ondoren jarraituz.

¢ Lehenik eta behin, berdinketa izanez gero, emakumeei emango zaie
lehentasuna, emakumeak gutxiegi ordezkatuta dauden lanbide-sektore
bat den neurrian, martxoaren 16ko 1/2023 Legegintzako Dekretuaren
bidez onartutako Emakumeen eta Gizonen Berdintasunerako eta
Emakumeen aurkako Indarkeria Matxistarik Gabeko Bizitzetarako
Legearen testu bateginaren 21. artikuluan xedatutakoaren arabera.

¢ Bigarrenik, berdinketak bere horretan jarraitzen badu, zuzenean
baliokidea den esperientziako puntuazio handienari emango zaio
lehentasuna.

e Hirugarrenik, berdinketak bere horretan jarraitzen badu, esperientzia
horretako egun-kopuru handienari emango zaio lehentasuna.

¢ Laugarrenik, berdinketak bere horretan jarraitzen badu, prestakuntzako
puntuazio handienari emango zaio lehentasuna.

¢ Bosgarrenik, berdinketak bere horretan jarraitzen badu, euskaragatik
lortutako puntuazio handienari emango zaio lehentasuna.

¢ Azkenik, berdinketak bere horretan jarraitzen badu, hautaketa-organoak
berak egindako zozketa publiko baten bidez ebatziko da.

